
Efni: Tillögur um breytingar á frv. til laga um búfjárhald og dýravelferð - 
282. og 283. mál

Á fund atvinnuveganefndar Alþingis fyrr í dag tóku fulltrúar Sambands 
íslenskra sveitarfélaga þátt í umræðu um ofangreind þingmál. Af hálfu 
nefndarinnar var óskað eftir því að sambandið lýsti tillögum sínum um 
breytingar á einstökum greinum, þannig að komið væri til móts við sjónarmið 
um að skýra verkaskiptingu ríkis og sveitarfélaga og koma í veg fyrir að til 
yrðu ný grá svæði.

Sambandið þakkar fyrir að fá tækifæri til skoðanaskipta við nefndina og gerir 
eftirfarandi tillögur um breytingar á frumvörpunum:

I. Tillögur um breytingar á frv. til laga um búfjárhald

i. IV. kafli frv. til laga um búfjárhald fái heitið: Hagtölur og eftirlit.

ii. 10. gr. frv. orðist svo:

Matvælastofnun hefur eftirlit með merkingum, skráningum og vörslum 
búfjár sbr. 12. gr.

Búfjáreftirlitsmenn á vegum Matvælastofnunar taka við tilkynningum 
um ófullnægjandi merkingar, skráningar eða vörslur búfjár. 
Matvælastofnun er heimilt að semja við einstök sveitarfélög, samtök 
þeirra eða samlög, um viðbrögð við tilkynningum og framkvæmd 
annarra eftirlitsþátta sem stofnunin ber ábyrgð á sem stjórnvald.

Umráðamaður búfjár ber kostnað af eftirliti reynist merkingum, 
skráningum eða vörslum ábótavant.

iii. Við inngang 12. gr. frv. bætist: að höfðu samráði við Samband
íslenskra sveitarfélaga.

iv. 14. gr. frv. orðist svo:

Lög þessi öðlast gildi 1. jú lí 2013. Frá sama tíma falla úr gildi lög nr. 
103/2002, um búffjárhald o.fl., með síðari breytingum.

Störf búfjáreftirlitsmanna skv. eldri lögum eru lögð niður frá 1. jú lí 
2013.

II. Tillögur um breytingar á frv. til laga um velferð dýra

i. Upphafsmálsliður 2. mgr. 7. gr. frv. orðist svo:

Eftirlitsmenn á vegum Matvælastofnunar sjá til þess að gripið sé til 
aðgerða skv. 1. mgr. sé um hálfvillt eða villt dýr að ræða.

ii. í stað orðanna „ráðherra og sveitarfélagi" í 3. málslið 2. mgr. 7. gr. frv. 
komi: ráðherra og eftirlitsmanni á vegum Matvælastofnunar.

i M .  3. mgr. 7. gr. frv. orðist svo:

Stjórnvald sem tekur ákvörðun um aðgerðir skv. 2. mgr. ber kostnað 
er til fellur vegna þeirra, en á rétt til endurgreiðslu á öllum 
nauðsynlegum kostnaði úr hendi eiganda hálfvillts dýrs, sé hann 
þekktur.

iv. 4. mgr. 7. gr. breytist og orðast svo:

Matvælastofnun er heimilt að semja við einstök sveitarfélög, stofnanir 
eða samtök þeirra, um viðbrögð skv. þessari grein.

v. Á eftir 1. málsl. 1. mgr. 23. gr. kemur nýr málsliður svohljóðandi: 
Eftirlitsmaður á vegum Matvælastofnunar tekur ákvörðun um viðbrögð 
séu ráðstafanir umráðamanns ófullnægjandi eða umráðamaður ekki 
þekktur.

3. mgr. 23. gr. orðist svo: Matvælastofnun er heimilt að semja við 
einstök sveitarfélög, stofnanir eða samtök þeirra, um viðbrögð skv. 
þessari grein. Sveitarfélagi, stofnunum þeirra eða samtökum þeirra, er 
jafnframt heimilt að fela öðrum að framkvæma þær skyldur sem 
tilgreindar eru í 1. mgr. og 2. mgr.

III. Refsirammi

Sambandið vill ítreka athugasemdir sínar frá fyrri stigum um refsiramma 
vegna brota á lögum um búfjárhald og dýravelferð. Dómar sem gengið hafa í 
málum af þeim toga benda eindregið til þess að dómarar lesi út úr gildandi 
lögum að slík brot séu lítið refsinæm.

Hafa ber í huga að brot gegn reglum um búfjárhald geta verið mjög alvarleg 
og bitnað á margvíslegum hagsmunum. Nauðsynlegt er að tryggja að viðurlög 
við brotum í atvinnustarfsemi séu ekki svo smávægileg að það hvetji til 
áframhaldandi brota.

Af þeirri ástæðu leggur sambandið til að refsirammi brota skv. ofangreindum 
frumvörpum verði hækkaður til þess að löggjafarviIjinn sé skýr um breytt 
viðhorf til alvarleika slíkra brota. í því sambandi mætti líta til refsiákvæða í 
lögum um hollustuhætti og mengunarvarnir þar sem segir að stórfelld eða 
ítrekuð ásetningsbrot skuli að auki varða fangelsi allt að fjórum árum.

Vi rði ngarfy I Ist 
SAMBAND ÍSLENSKRA SVEITARFÉLAGA

■’Guðjón Bragason 
sviðsstjóri lögfræði- og velferðarsviðs

